
				இப்பக்கம் மெய்ப்பு பார்க்கப்படவில்லை
வாய்மொழிப் பயிற்சி 248

பிறப்பும் பாகுபாடும் : நமது உடலில் கழுத்தினுள் இரண்டு குழல்கள் உள்ளன. ஒன்று, உணவுக் குழல் : மற்றென்று, காற்றுக்குழல். காற்றுக்குழல் மார்பினுள் உள்ள காற்றுப் பையுடன் சேர்கின்றது. காற்றுப் பையிலிருந்தே காற்று வெளிப்படுகின்றது. மொழிக்கு உறுப்பாகாமல் வெளிப்படுங் காற்று ஓசை’ என்றும், மொழிக்கு உறுப்பாகி வெளிப்படும் காற்று ஒலி என்றும் பெயர் பெறும். காற்றுப் பையினின்று புறப்படுங் காற்று, குரல்வளையை யடைந்து கண்டம், தாலு (வாயினுள் இருபக்கம்), மேல்வாய் முதலிய இடங்களில் பட்டு வெளிச் செல்கின்றது. அவ்வாறு செல்லும்பொழுது நிகழும் சில செய்கைகளால் ஒலி வேறுபடுகின்றது. இவ் வேறுபாட்டின் காரணமாகவே பலவித எழுத்துக்கள் பிறக்கின்றன. உள்ளிருந்தெழும் காற்று மிடற்றின் முயற்சியால் வாயின் வழியாகத் தடையின்றி வெளிப்படும்பொழுது உயிரெழுத்துக்களும், அது வாயில் தடைப்படும்பொழுது மெய்யெழுத்துக்களும் பிறக்கும் என்று ஒலி பிறப்பியலார் கூறுவர்.

எழுத்துக்கள் பிறப்பதில் நிகழும் செயல்கள் : நமது குரல்வளையினுள் இரு பக்கத்தும் புரைபோன்ற சவ்வுகள் உள்ளன. அவற்றைக் குரல் நாண்கள் (Vocal cords) என வழங்குவர். நாம் சில எழுத்துக்களே ஒலிக்கும்பொழுது அவை இருபக்கத்தும் பிரித்திருக்கும் ; சில எழுத்துக்களை ஒலிக்கும்பொழுது சேர்ந்திருக்கும். குரல் நாண்கள் பிரிந்து திற்கும்பொழுது நிகழும் காரியத்திற்குச் சுவாசம் (Breathed) என்று பெயர்; அவை சேர்ந்திருக்கும்பொழுது நிகழும் காரியத்திற்கு நாதம் (Voiced) என்று பெயர். வல்லெழுத்துக்கள் மட்டிலும் சுவாச காரியத்தால் பிறப்பன. மற்ற எல்லா எழுத்துக்களும் நாதகாரியத்தால் பிறப்பன. இவற்ருல் வல்லெழுத்துத் தனியினமானதன் காரணம் அறியப்படும்.

நமது மார்பினுள் உள்ள காற்றுப்பையினின்று :புறப்படும் காற்று கண்டத்தை அடைந்தபின் வெளிப்படு

				 இப்பக்கம் கடைசியாக 10 பெப்பிரவரி 2018, 12:44 மணிக்குத் தொகுக்கப்பட்டது.

